
PWYTHO EIN HAWLIAU I WNEUD BYD DIOGEL, TEG A MWY CYFARTAL I BAWB CREFFT + GWEITHREDAETH =
CREFFTYDDIAETH
Rydyn ni’n ddosbarth o fyfyrwyr Blwyddyn 
5 (9 a 10 oed) oedd eisiau gweithio gyda’n 
teimladau ar ôl gwers perthnasoedd iach ar 
FGM (anffurfio organau rhywiol merched). 
Fe dreulion ni ddiwrnod cyfan yn dysgu am 
grefftyddiaeth a gweithredaeth pwythau 
croes. 

Gan ddefnyddio gweithgareddau 
cychwynnol AGENDA (Beth sy’n Aflonyddu 
arnoch chi, a Rhedfa at Newid), fe greon ni 
faner pwythau croes ar ffurf calon i bawb ei 
darllen.

DYMA EIN STORI...

“Mae crefftyddiaeth yn golygu mynd i’r afael â 
materion nid trwy weiddi a bod yn ddig, ond ar ffurf 
protest dyner. Nid yw tynerwch yn wan, mae’n galw 
am hunanreolaeth yn wyneb dicter, anghyfiawnder a 
thristwch. Mae protestio tyner yn caniatáu i ni sgwrsio 
yn hytrach na dadlau, trafod yn hytrach na gweiddi,  
a chydweithio oyn hytrach na thynnu’n groes”

gan Sarah Corbett

https://craftivist-collective.com


Dysgu am hawliau dynol,  
cydraddoldeb rhywedd ac FGM  

(anffurfio organau rhywiol 
merched)

Fe ddysgon ni am FGM o’n gwers gyda 
Phrosiect Sbectrwm a sut mae’n mynd 
yn erbyn hawliau dynol. Roedd rhai 
ohonon ni eisoes wedi clywed am FGM 
gan ein rhieni, a hefyd ar y teledu a’r 
cyfryngau cymdeithasol. 

Gwneud i’n teimladau gyfri 

Fe wnaeth dysgu am FGM i ni deimlo’n grac, yn bryderus, mewn 
sioc ac yn sâl. Roedd gennym ni lwyth o gwestiynau. Roedd llawer 
ohonon ni eisiau defnyddio sut oedden ni’n teimlo i wneud rhywbeth.  

Creu jariau hwyliau a datod ein teimladau

Fe sonion ni am sut roedden ni’n teimlo pan fydd hawliau pobl 
YN cael eu clywed a’u hamddiffyn, a phan dydyn nhw DDIM yn 
cael eu clywed a’u hamddiffyn. I’n helpu i fynegi ein teimladau, 

fe lunion ni fwrdd hwyliau gan ddefnyddio botymau lliw i 
gynrychioli pob teimlad. Yna rhoeson ni’r botymau yn ein 

jariau a’u haddurno. 

Ein rhedfa at newid 

Fe lunion ni fap meddwl o’r holl newidiadau roedden ni 
eisiau eu gweld yn y byd ar ein baneri Rhedfa at Newid. 
Fe ysgrifennon ni am ein hawliau, beth sy’n deg ac yn 
annheg, a beth sy’n ein gwylltio ni. 
 

Gwneud rhesi o faneri  
P.A.N.T.S.

Ar ddiwedd y wers, fe ddysgon 
ni am ein hawliau i breifatrwydd a 
bod ein corff yn eiddo i ni a neb 
arall. Fe ddefnyddion ni adnodd 
P.A.N.T.S. yr NSPCC i greu ein rhesi 
ein hunain o faneri bach. Roedd 
hynny’n help mawr i ni gofio am ein 
hawliau i breifatrwydd, amddiffyniad, 
diogelwch a chodi llais!!

http://www.spectrumproject.co.uk
https://m.youtube.com/watch?v=xqghjGBfB54
https://www.nspcc.org.uk/preventing-abuse/keeping-children-safe/underwear-rule/


CREFFTYDDIAETH 
YN YR YSTAFELL 

DDOSBARTH!

Fe ddewison ni un mater neu fwy i’w cynnwys 
ar ein sgwariau pwythau croes. Defnyddiodd 
rhai ohonon ni styffylwyr, a rhai ohonon 
ni nodwyddau. Fe dynnon ni ffotograffau 
ohonyn nhw. Yna fe garion ni nhw i mewn  
i’r neuadd a’u cyfuno’n galon anferth â 
phinnau cau.  

Mae ein baner CALON 
CYDRADDOLDEB
 bellach yn cael ei harddangos ar  
wal y dosbarth i bawb ei gweld.

PEIDIWCH Â BOD YN GRAC, EWCH

“Roedd yn bwysig iawn i ni ddysgu bod ein corff 
yn eiddo i ni a pha hawliau sydd gennym ni”

“Roedd yn dda ein bod ni wedi cael cyfle i ddewis 
ein lliwiau ein hunain ar gyfer emosiynau personol, 
oherwydd gallai fod gan bobl liwiau gwahanol ar 
gyfer teimladau gwahanol”

“Rydych chi’n gallu ychwanegu botymau at eich 
jar i gynrychioli’r gwahanol emosiynau buoch chi’n 
eu teimlo ar hyd y dydd”

“Roeddwn i’n dwlu ar y galon. Roeddwn i wrth fy 
modd yn creu pethau”

“Roedd yn ffordd dda o gael gwared o’ch holl 
emosiynau crac trwy eu rhoi nhw yn y jar”

“Fe dynnon ni lun wyneb trist oherwydd mae pobl 
eisiau newid rhywbeth, ond efallai eu bod nhw’n 
methu ei newid...ac mae gennym ni wyneb sâl 
oherwydd bod y pethau mae pobl yn eu gwneud  
i’w gilydd yn gwneud i ni deimlo’n sâl”

“Fe gawson ni fwy o ffrindiau oherwydd ein bod 
ni wedi helpu ein gilydd. Roedden ni’n dod yn 
ffrindiau agosach  
trwy wneud hyn”



DIY

Syniadau ar gyfer Newid - Gan ddefnyddio syniadau o unrhyw 
un o weithgareddau cychwynnol AGENDA (e.e. Rhedfa at Newid, 
Beth sy’n Aflonyddu arnoch Chi, ac ati), dewiswch un pwnc neu 
neges i’w r(h)annu ar eich sgwâr pwythau croes. Mae syniadau 
ac adnoddau ynghylch gwahanol brosiectau crefftyddiaeth a 
phwythau croes ar draws y byd ar gael yn yr astudiaeth achos 
‘Crefftio Cydraddoldeb’.

Fersiwn ddrafft - Gan weithio’n unigol neu mewn parau, lluniwch fersiwn ddrafft 
o’ch dyluniad ar bapur sgrap. Gallwch ddefnyddio pwythau croes i greu slogan (e.e. 
Cydraddoldeb Rhywedd i Bawb, Malala yw’r Seren!) neu symbol (e.e. symbol heddwch). 
Efallai gallech dorri’r defnydd lliw golau i’ch hoff siâp, ysgrifennu neges â phennau ffelt a’i 
phwytho i mewn i’ch sgwâr. 

Ewch ati i Bwytho - Lluniwch ac addurnwch eich sgwariau (e.e. â chlychau, gleiniau, llathr)

Pawb ar y cyd - Pan fydd y sgwariau pwythau croes wedi’u cwblhau, trafodwch sut 
gallech chi eu cyfuno i greu cyfanwaith (e.e. gludwaith siâp calon, baner siâp petryal, 
clogyn)

Pinio - Defnyddiwch y pinnau cau i gysylltu’r sgwariau, a gweithiwch gyda’ch gilydd 
i greu’r cyfanwaith terfynol.

Arddangos - Dewiswch ble i arddangos eich arteffact pwythau croes. 
Rhowch enw iddo! Rhannwch ef mewn gwasanaeth ysgol, neu ar Twitter.

Darllenwch Ein 
Negeseuon 
o blaid 
Newid
Mae cariad yn cyfri... 
oherwydd dylai pawb gael 
eu caru a’u gwerthfawrogi

Mae heddwch yn cyfri... 
oherwydd mae angen 
heddwch ar bawb…

Mae cydraddoldeb yn 
cyfri... 
oherwydd rydyn ni eisiau  
i’r byd fod yn gyfartal 

Mae cydraddoldeb 
rhywedd yn cyfri… 
oherwydd dylai pobl gael 
yr un hawliau, beth bynnag 
yw eu rhywedd (hunaniaeth 
neu fynegiant

Mae cydraddoldeb  
hil yn cyfri... 
oherwydd sut bynnag 
rydych chi’n edrych neu 
beth bynnag yw lliw eich 
croen, dylai pawb fod yn 
gyfartal 

Mae LGBTQ+ yn cyfri... 
oherwydd rydyn ni’n credu  
bod unrhyw un yn gallu  
hoffi neu garu pwy bynnag 
maen nhw eisiau

MWY O BROSIECTAU 
PWYTHAU CROES a 
CHREFFTYDDIAETH

Maniffesto Crefftyddiaeth
Crefftyddiaeth Cwiltio
Bomio Edau 101
Lleisiau wedi’u Pwytho
Y Prosiect Ôl Troed

Prosiect Sbectrwm: 
Addysgu Ysgolion yng 

Nghymru am Berthnasoedd 
Iach

Adnodd Let’s talk P.A.N.T.S.

Llyfrau plant ar themâu 
cydraddoldeb, amrywiaeth, 
gwleidyddiaeth a 
gweithredaeth

Byw Heb Ofn: canllawiau 
i athrawon ac adnoddau 
addysgu ar VAWDASV

Beth yw FGM?

Beth yw pwythau croes?
Pwythau croes yw math o wnïo lle mae pwythau siâp X  
mewn patrwm teils yn cael eu defnyddio i greu llun.

Bydd arnoch angen: 
Sgwariau pwythau 
croes

Nodwyddau

Edau neu wlân

Sgwariau o ddefnydd 
lliw golau

Pennau ffelt

Deunyddiau celf i 
addurno

Papur sgrap

Pinnau cau

Siswrn

Defnyddio crefftyddiaeth i hybu cydraddoldeb a 
hawliau rhywedd a rhywiol.

Cyn i chi ddechrau addasu’r gweithgaredd hwn ar gyfer y plant a’r bobl ifanc yn eich 
lleoliad, darllenwch yr adran ar Ddiogelwch a Chefnogaeth.

https://www.malala.org/malalas-story?g=1&utm_expid=.rFt8T4goQvu3waedVYhuNA.1&utm_referrer=https://www.google.co.uk/
http://craftivism.com/manifesto/
https://thewomensquilt.wordpress.com
https://www.craftsy.com/knitting/article/how-to-yarn-bomb/
https://stitchedvoices.wordpress.com
https://craftivist-collective.com/craftivist-footprint
http://spectrumproject.co.uk
http://spectrumproject.co.uk
http://spectrumproject.co.uk
http://spectrumproject.co.uk
https://www.nspcc.org.uk/preventing-abuse/keeping-children-safe/underwear-rule/
https://www.bustle.com/p/20-picture-books-about-diversity-politics-equality-for-the-young-activists-in-your-life-80017
https://www.bustle.com/p/20-picture-books-about-diversity-politics-equality-for-the-young-activists-in-your-life-80017
https://www.bustle.com/p/20-picture-books-about-diversity-politics-equality-for-the-young-activists-in-your-life-80017
https://www.bustle.com/p/20-picture-books-about-diversity-politics-equality-for-the-young-activists-in-your-life-80017
http://livefearfree.gov.wales/policies-and-guidance/violence-teaching-resources?lang=en
http://livefearfree.gov.wales/policies-and-guidance/violence-teaching-resources?lang=en
http://livefearfree.gov.wales/policies-and-guidance/violence-teaching-resources?lang=en
http://livefearfree.gov.wales/campaigns/voices-over-silence?lang=en



